სსიპ სოციალური მომსახურების სააგენტოს დირექტორის მოვალეობის შემსრულებელს ბატონ გიორგი წოწკოლაურს
ბატონო გიორგი,
როგორც მოგეხსენებათ „შვილად აყვანისა და მინდობით აღზრდის შესახებ“ საქართველოს კანონით სავალდებულოა მინდობით აღმზრდელებს გავლილი ჰქონდეთ სავალდებულო მოსამზადებელი კურსი. ამასთან, მომზადებულია ცვლილებები „მინდობით აღზრდის წესის დამტკიცების შესახებ”  საქართველოს შრომის, ჯანმრთელობისა და სოციალური დაცვის მინისტრის 2017 წლის 27 დეკემბრის №01-72/ნ ბრძანებაში, რომლის მე-16 მუხლის თანახმადაც განსაზღვრულია, რომ „2018 წლის პირველ იანვრამდე დარეგისტრირებული მინდობით აღმზრდელები ითვლებიან რეგისტრირებულად, ამ წესის შესაბამისად. ამასთან, აღნიშნულმა პირებმა 2020 წლის 1 სექტემბრამდე, უნდა გაიარონ სავალდებულო მოსამზადებელი კურსი და შესაბამისი სერტიფიკატი წარუდგინონ მეურვეობისა და მზრუნველობის ტერიტორიულ ერთეულს“. სავალდებულო მოსამზადებელი კურსით მინდობით აღმზრდელთა მომზადებას, მათ შორის, დონორი ორგანიზაციების მხარდაჭერით უზრუნველყოფს სსიპ სოციალური მომსახურების სააგენტო, თუმცა სააგენტოს მიერ 2019 წელს ვერ განხორციელდა ყველა დასაქმებული მინდობით აღმზრდელის გადამზადება, რამაც გამოიწვია დეინსტიტუციონალიზაციის პროცესის შეფერხება. 
ზემოაღნიშნული წესის მე-4 მუხლის მე-3 პუნქტის „ვ“ ქვეპუნქტის საფუძველზე მინდობით აღმზრდელად რეგისტრაციისათვის მსურველმა პირმა, სხვა საჭირო დოკუმენტებთან ერთად,  სსიპ სოციალური მომსახურების სააგენტოში უნდა წარადგინოს ბავშვის მინდობით აღზრდის მსურველი პირის მიერ მოსამზადებელი კურსის სრულად გავლის დამადასტურებელი დოკუმენტი - სერტიფიკატი, თუმცა ამავე მუხლის თანახმად, „მინდობით აღზრდის მსურველმა პირმა (პირებმა) უნდა გაიაროს (გაიარონ) კონსულტაცია მეურვეობისა და მზრუნველობის ორგანოს უფლებამოსილ პირთან.“. 
პრაქტიკამ აჩვენა, რომ გადამზადებული პირების დიდი ნაწილი აღარ მიმართავს სსიპ სოციალური მომსახურების სააგენტოს ტერიტორიულ ერთეულს, მინდობით აღმზრდელად რეგისტრაციის მოთხოვნის მიზნით. შესაბამისად, მიზანშეწონილად მიგვაჩნია, მინდობით აღმზრდელად რეგისტრაციის მიზნით ტრენინგის გავლაზე განაცხადის გაკეთებამდე, გაძლიერდეს კონსულტაციის ეტაპი და ტერიტორიული ერთეულების უფლებამოსილი თანამშრომლის ან/და სოციალური მუშაკის მიერ განმცხადებელს მიეწოდოს უფრო დეტალური ინფორმაცია მინდობით აღზრდის ქვეპროგრამის შინაარსის, თავისებურებების, სირთულეებისა და სხვა მნიშვნელოვანი საკითხების შესახებ, რათა თავიდან იქნას აცილებული იქნას სასწავლო კურსის გავლისათვის რესურსის (მათ შორის დონორული რესურსის) არამიზნობრივი დახარჯვა და გაიზარდოს მინდობით  აღზრდის მსურველთა რაოდენობა.

[bookmark: _GoBack]პატივისცემით, 

